
1. Qéllimi dhe objektivat?

Bankat mund té pérballen me situatén e mungesés sé likuiditetit gjaté ndérhyrjes sé
jashtézakonshme si pasojé e hezitimit té pjesémarrésve té tregut, bizneseve dhe individéve pér
té rifinancuar dhe ofruar financime pér njé banké qé kalon njé situaté krize. Edhe pas ekzekutimit
té suksesshém té strategjisé sé ndérhyrjes sé jashtézakonshme, stres-testet e likuiditetit duhet té
vijojné pér njé periudhé té caktuar kohe, nisur nga asimetria e informacionit rreth
pérshtatshmérisé sé modelit té biznesit pér njé banké gé i éshté nénshtruar ndérhyrjes sé
jashtézakonshme.

Sikurse theksohet né Aneksin 2 té Rregullores nr.31, daté. 4.4.2018 “Mbi planet e ndérhyrjes sé
jashtézakonshme”, e ndryshuar, né pérputhje me “Objektivin C”, t€ kétij aneksi, banka duhet té
(i) zhvillojé metodologjité pér té vlerésuar nevojat pér likuiditet dhe financim para dhe pas
zbatimit té ndérhyrjes sé jashtézakonshme (ii) té jeté e afté t€ masé, raportojé dhe parashikojé
pozicionin e likuiditetit dhe treguesit pérkatés té tij gjaté procesit té ndérhyrjes sé
jashtézakonshme (iii) té jeté e afté té identifikojé dhe mobilizojé aktivet (vecanérisht ato me
cilési té ulét dhe mé pak likuide) gé mund té pérdoren si kolateral pér té gjeneruar likuiditet né
ndérhyrjen e jashtézakonshme, duke parapriré ¢cdo pengesé ligjore, rregullative dhe operacionale
né mobilizimin e tyre né njé situaté stresi.

Ky udhézues fokusohet né dimensionin e paré (né vlerésimin e nevojave pér likuiditet), duke
synuar nxitjen e aftésisé sé bankés pér té garantuar zbatimin e ndérhyrjes sé jashtézakonshme
dhe gatishmérisé pér zbatimin e saj. Gjaté pérmbushjes sé kétyre objektivave, banka duhet té
pérdoré té gjitha kapacitetet e zhvilluara mé herét pér géllime mbikéqyrése (p.sh. planifikimin e
rimékémbjes). Megjithaté, banka pritet té adresojé edhe disa aspekte specifike té ndérhyrjes sé
jashtézakonshme, si¢ trajtohen né kété dokument.

2. Zbatimi dhe faza pérgatitore

Né pérputhje me géllimin e pérshkruar né Aneksin 2 té Rregullores nr.31, dt. 4.4.2018 “Mbi
planet e ndérhyrjes sé jashtézakonshme”, e ndryshuar (né vijim, rregullore nr.31/2018), ky
udhézues trajton hapat gé duhet té ndérmerren nga secila banké, gé ka si strategji ndérhyrjen e
jashtézakonshme. Bankés mund t’i kérkohet té ofrojé informacion dhe analiza specifike né
pérputhje me kété udhézues, né rastet kur kjo vlerésohet e réndésishme pér géllime té ecurisé sé
planifikimit té ndérhyrjes sé jashtézakonshme dhe pér géllime té pérmirésimit té aftésisé sé saj
pér té zbatuar kété té fundit, sipas ciklit pérkatés. Pérmbushja e objektivave té pércaktuara né
Aneksin 2 té Rregullores nr.31/2018, i nénshtrohet njé procesi gradual pérgatitor, sipas afateve
pérkatése té komunikuara nga Autoriteti pér Ndérhyrjen e Jashtézakonshme.




Ky udhézues zbatohet pér objektivin e financimit dhe likuiditetit gjaté ndérhyrjes sé

jashtézakonshme, i cili duhet té pérmbushet deri né fund té vitit 2023. Udhézuesi synon té

plotésojé pérmbajtjen e Aneksit té mésipérm té rregullores, duke ofruar udhézime té garta pér

plotésimin e kérkesave té kétij dokumenti. Ai éshté i strukturuar né katér seksione qé mbulojné

né ményré té vecanté secilén nga fushat si mé poshté:

a. Seksioni i paré fokusohet né identifikimin e njésive kryesore té likuiditetit (NjKL) dhe
rrjedhén e likuiditetit gjaté ndérhyrjes sé jashtézakonshme.

b. Seksioni i dyté fokusohet né vlerésimin e faktoréve kryesoré gé pércaktojné pozicionin e
likuiditetit né ndérhyrje té jashtézakonshme.

c. Seksioni i treté fokusohet tek metodologjité e vlerésimit té pozicionit té likuiditetit gjaté
ndérhyrjes sé jashtézakonshme.

d. Seksioni i katért ofron udhézime pér zbatimin e analizave té skenaréve gé do té zhvillohen
gjaté vitit.

Ky udhézues hartohet pér té mbéshtetur zbatimin pér heré té paré té politikés sé likuiditetit nga
bankat, gjaté ciklit vjetor té planifikimit té ndérhyrjes sé jashtézakonshme dhe do té jeté subjekt
i ndryshimeve dhe pérditésimeve pérgjaté kohés, sipas nevojés (p.sh. pas rishikimit té
informacionit té raportuar nga bankat).

Udhézuesi operacional
3.1. Identifikimi i njésive kryesore té likuiditetit (NjKL)

1. Banka identifikon njésité kryesore té likuiditetit (NjJKL) né ndérhyrjen e jashtézakonshme
dhe shpjegon pérse kéto njési jané té réndésishme ose jo pér kété té fundit. Banka garanton
qé fokusi i analizés sé njésive kryesore té likuiditetit té pérfshijé:

a. té gjitha njésité ligjore/subjektet e réndésishme né kontekstin e Rregullores nr.72, dt.
6.12.2017 “Pér planet e rimékémbjes sé bankave”. K&to njési jané: (i) njésité qé ofrojné
funksione kritike (ii) kontribuojné né ményré té konsiderueshme né totalin e aktiveve té
ponderuara me rrezik ose té ekspozimit total apo té ardhurave té grupit;

b. té gjitha njésité e tjera apo ndarjet organizative gé mund té jené té réndésishme pér
géllime té likuiditetit né ndérhyrje té jashtézakonshme.

c. Vvemendje e vecanté i kushtohet :

I.  degéve té réndésishme, vecanérisht atyre jashté vendit;

ii.  entiteteve me géllim té posacém (SPV) ose atyre emetuese (p.sh. emetuesit e
obligacioneve té kolateralizuara) filialet e té cilave nuk ofrojné funksione kritike
ose nuk kontribuojné né ményré té konsiderueshme né té ardhura dhe aktive, por
ofrojné akses né tregje té njé réndésie té vecanté strategjike (p.sh. tregun e
monedhave té huaja);

iii. shogérive té sigurimit dhe ri-sigurimit;

Iv. shogérive té girasé financiare dhe faktoringut;

V. shogérive té administrimit té fondeve té pensionit;



vi.  shogérive té administrimit té aktiveve;
Vii. njésive té ndérmjetésimit;
viii. institucioneve té kujdestarisé dhe depozitaréve.

d. Né parim, gé njé subjekt apo njési té klasifikohet si njési kryesore e likuiditetit dhe té
pérfshihet né té paktén njé nga skenarét e méposhtém gjaté ndérhyrjes sé
jashtézakonshme, ai duhet té:

I.  ofrojé likuiditet tek njésité e tjera té grupit me géllim qé kéto té fundit té kryejné
veprimtaring e tyre;
ii.  varet nga likuiditeti i ofruar nga njésité e tjera me géllim gé té kryejé aktivitetet e
tij; ose
ii. kryejé funksione té administrimit té likuiditetit pér njé apo disa njési té grupit
bankar gé i nénshtrohet ndérhyrjes sé jashtézakonshme.

4. Pér subjektet e grupit gé vlerésohen si té réndésishme pér géllime té hartimit té planeve té
rimékémbjes, por nuk konsiderohen si njési kryesore té likuiditetit, banka justifikon pérse
kéto subjekte nuk ndikojné né manaxhimin e likuiditetit dhe pozicionin e grupit gjaté
ndérhyrjes sé jashtézakonshme dhe sesi do t¢ manaxhohej likuiditeti i kétyre subjekteve né
njé situaté té ndérhyrjes sé jashtézakonshme.

5. Bazuar né NjKL té identifikuara, banka kryen njé analizé/ shpérndarje té likuiditetit dhe
financimit té caktuar pér grupin né njé situaté ndérhyrjeje té jashtézakonshme, duke trajtuar
aspektet e méposhtme:

a. diferencat kryesore mes njé situate té vijimésisé sé biznesit (business as usual) dhe
financimit né ndérhyrje té jashtézakonshme;

b. rolin e secilés njési té likuiditetit (marrés apo ofrues i likuiditetit) dhe shkallén e
pavarésisé né manaxhimin e tij, duke pérfshiré aksesin né tregjet e financimit me
shumice dhe Bankén Qendrore;

c. veprimtarité kryesore té dhénies dhe marrjes sé likuiditetit, duke béré dallimin pér afatin
e maturimit (afatshkurtér dhe afatgjaté) dhe monedhave pérkatése pér secilén njési
kryesore té likuiditetit;

d. ndryshimet né ndérlidhjet dhe ndérvarésité (marréveshjet e financimit brenda grupit)
mes njésive kryesore té likuiditetit gé ndodhin gjaté ndérhyrjes sé jashtézakonshme
(vecanérisht né drejtim té grupeve bankare ndérkufitare).

Hapésiré informuese 1: “Gjaté ndérhyrjes sé jashtézakonshme”

Shprehja “gjaté ndérhyrjes s€ jashtézakonshme” pérdoret pérgjaté Kétij udhézuesi pér té theksuar
rrethanat specifike qé duhet té merren né konsideraté gjaté analizés sé trajtuar né té. “Gjaté ndérhyrjes
s€ jashtézakonshme” trajton nevojén pér t€ marré parasysh t€ gjitha fazat e méposhtme, bashké me
dimensionet pérkatése, té cilat nuk jané as kufizuese dhe as shteruese:




1. Faza drejt ndérhyrjes sé jashtézakonshme (javé/muaj para ndérhyrjes sé jashtézakonshme):

Pérkegésim i ndjeshém i situatés sé bankeés teksa rimékémbja nuk zbatohet;

Masat e rimékémbjes jané ezauruar dhe kané rezultuar jo efektive;

c. Sjellja e tregjeve, ndérmjetésve dhe skontimet/cmimet e kundérpaléve né Kkushtet e
pasigurisé, rreziget me té cilat pérballen ekspozimet e njé banke né prag té paaftésisé
paguese;

d. Materializimi i faktoréve @& nxisin nevojén pér likuiditet né ndérhyrje té

jashtézakonshme.

o ®

2. Dita/ fundjava e ndérhyrjes sé jashtézakonshme:

a. Banka deklarohet té jeté prané paaftésisé paguese dhe zbatohet strategjia e preferuar e
ndérhyrjes sé jashtézakonshme;

b. NEé varési té strategjisé sé preferuar, ndikohet profili i kohézgjatjes sé kontratave (p.sh.
ndérprerja e pagesave té kuponit pér instrumentet e borxhit gé i nénshtrohen zhvlerésimit/
rikapitalizimit nga brenda) si dhe profili i likuiditetit né térési pér bankén.

3. Faza e stabilizimit (javé/muaj pas dités/fundjavés sé ndérhyrjes sé jashtézakonshme):

a. Nisur nga asimetria e informacionit rreth vazhdimésisé sé biznesit pér njé banké gé i
nénshtrohet ndérhyrjes sé jashtézakonshme, situata e likuiditetit dhe e financimit té
bankés mbetet e dobét dhe si pasojé e krizés, reduktohet aksesi né financime té jashtme;

b. Faktorét kryesoré gé nxisin nevojén pér likuiditet vijojné té jené prezenté edhe gjaté
javés/muajit té paré pas dités/fundjavés sé ndérhyrjes sé jashtézakonshme.

6. Faktorét kryesoré gé ndikojné tek likuiditeti gjaté ndérhyrjes sé jashtézakonshme jané
faktorét gé nxisin njé pérkegésim té ndjeshém té pozicionit té likuiditetit té bankés. Ky
pérkegésim shfaget né rritjen e flukseve dalése, né rénien e flukseve hyrése ose né
zhvlerésim té kapacitetit kundérpeshues té bankés.

7. Banka liston té gjithé faktorét kryesoreé té likuiditetit gjaté ndérhyrjes sé jashtézakonshme né
nivelin e grupit bankar dhe né nivelin e njésive kryesore té likuiditetit, pérgjaté periudhave
té ndryshme. Banka angazhohet vazhdimisht me Autoritetin e Ndérhyrjes sé
Jashtézakonshme, pér té pércaktuar se cilat jané njésité kryesore, duke marré parasysh
réndésiné e tyre dhe kompleksitetin e grupit.




8.

10.

11.

12.

13.

14.

Objektivi i kétij vlerésimi éshté vlerésimi cilésor i faktoréve nxités té likuiditetit, ku banka
pérshkruan dinamikat e likuiditetit gé shkaktohet né ndérhyrje té jashtézakonshme, duke
plotésuar ushtrimin lidhur me vlerésimin e pozicionit té likuiditetit si¢ pérshkruhet né
seksionin e treté dhe katért té kétij udhézuesi.

Gjaté kryerjes sé kétij vlerésimi, banka zbaton njé gasje gjithépérfshirése, duke trajtuar té
gjitha dinamikat gé nxisin ndérhyrjen e jashtézakonshme pa konsideruar njé skenar specifik,
por, duke identifikuar faktorét kryesoré gé ndikojné né pozicionin e likuiditetit gjaté
ndérhyrjes sé jashtézakonshme, bazuar tek natyra e biznesit té saj dhe struktura e financimit.

Banka identifikon faktorét kryesoré gé ndikojné né elementét e pozicionit té likuiditetit

(Flukset hyrése, dalése dhe kapaciteti kundérpeshues) gjaté fazave té ndryshme té ndérhyrjes

sé jashtézakonshme:

a. faza pérgatitore (javét/muajin para fundjavés sé ndérhyrjes sé jashtézakonshme);

b. gjaté periudhés pas ndérhyrjes sé jashtézakonshme (gjaté javés(ve) té fazés sé
stabilizimit, pra pér té paktén gjashté muaj pas ndérhyrjes sé jashtézakonshme).

Banka e kryen kété vlerésim, duke marré né konsideraté periudha té ndryshme kohore para
dhe pas fundjavés sé ndérhyrjes sé jashtézakonshme (p.sh. té pérshtatura me ndryshimet e
pérshkruara né Tabelén 1, mé poshté, né baza javore gjaté fazés prané ndérhyrjes sé
jashtézakonshme dhe né baza mujore pér periudhat e tjera).

Cdo faktor kryesor, nxités i likuiditetit vlerésohet né raport me secilén periudhé kohore, duke
i caktuar edhe njé vlerésim pérkatés sasior (p.sh. i larté/i mesém/i ulét). Ky vlerésim
individual pérfagéson réndésiné relative té secilit faktor né likuiditetin e bankés pér secilén
periudhé kohore, duke marré né konsideraté edhe peshén/madhésiné relative dhe réndésiné
e probabilitetin e ngjarjes. Rezultati finlizohet né njé vlerésim té detajuar, i cili pérmban njé
pasqyré té pérgjithshme, si ajo e ilustruar né Tabelén 1.

Né vlerésimin e saj, banka pérfshin, ndér té tjera njé:

a. shpjegim té metodologjisé sé pérdorur pér vlerésimin sasior;

b. pérshkrim té zhvillimit (madhésing) té secilit faktor té likuiditetit pérgjaté periudhés
kohore té konsideruar;

c. analizé té faktoréve té pozicionit té likuiditetit pér secilén nga monedhat pérkatése.

Me qéllim gé té identifikohen faktorét kryesoré té likuiditetit gjaté ndérhyrjes sé
jashtézakonshme, banka mbéshtetet né identifikimin e rrezikut gé ka konkluduar gjaté
vlerésimit té ILAAP dhe né Planin e Rimékémbjes. Megjithaté, banka konsideron sesi
rreziget e identifikuara né njé situaté té “vijimésisé sé biznesit” (business as usual)
ndryshojné né njé skenar té ndérhyrjes sé jashtézakonshme, duke reflektuar efektet e
paaftésisé paguese dhe té hapave té ndérhyrjes sé jashtézakonshme.



Hapésiré informuese 2: Lista joshteruese e faktoréve kryesoré té likuiditetit né ndérhyrje té
jashtézakonshme

a. Teérhegjet e depozitave: té ndara sipas llojit pér té treguar shkallé té ndryshme té rrezigeve
té likuiditetit (depozita me dhe pa afat, té siguruara, llogari escrow ose jo,etj);

b. Térhegjet e angazhimeve té kredisé: likuiditeti i kredive té biznesit dhe linjave té kredisg,
overdraft-et, kartat e kreditit;

c. Kérkesat e likuiditetit dhe té kolateralit pér Infrastrukturén e Tregjeve Financiare (ITF);

d. Mungesa e aksesit né financimin me shumicé (repo, financim i pasiguruar, letra tregtare)
dhe nése financimet jané me maturim té shkurtér (nevoja pér rinovim éshté mé e
shpeshté);

e. Pérkeqgésimi i vlerésimit té kredisé: ndikimi i pérkegésimit té vlerésimit deri né shkallén
prané “non- investmenz”’;

f. Térheqgjet e lidhura me derivativét: maturimi i Swap-eve né monedhé té huaj (duke
pérfshiré nevojat ditore pér likuiditet), térhegjet e lidhura me kolateralet, etj;

g. Detyrimet kontraktuale gé nxiten nga ndérhyrja e jashtézakonshme, si klauzolat pérkatése
dhe ripagesat e pérshpejtuara;

h. Kostot e lidhura me ndérhyrjen e jashtézakonshme, si p.sh. kostot e ristrukturimit;

I. Reduktimi i flukseve hyrése pér shkak té ndérhyrjes sé jashtézakonshme: paaftésia

paguese e kreditoréve dhe investitoréve si pasojé e ndérhyrjes sé jashtézakonshme (té

cilét ndalojné pagesat né anén e aktiveve), ulja e gmimit té aksioneve (mé pak incentivé

pér bankén gé té financohet népérmjet kapitalit té paguar);

Ndérprerja e financimit brenda grupit

Pérkegésimi i kapacitetit kundérpeshues né térési.

=

Tabela 1. Faktorét kryesoré té pozicionit té likuiditetit né ndérhyrje té jashtézakonshme
(shembuj)
Faktorét gé Njé javé Fundjava | Javal | Java2 Java3d Java4 2 muaj
ndikojné né | para NJZ

likuiditet NJZ

Térhegjet
depozitave (biznesi)

Térhegjet e
depozitave
(individét)
Térhegjet e
angazhimeve té

huave té biznesit
Kérkesat e ITF

Mungesa e financimit
me shumicé

. Banka zhvillon metodologji pér té vlerésuar paraprakisht likuiditetin dhe financimet e
nevojshme pér zbatimin e strategjisé sé ndérhyrjes sé jashtézakonshme, duke u mbéshtetur
né supozime té caktuara. Gjaté hartimit t& metodologjive, mund té pérdoren kapacitetet
ekzistuese (p.sh. stres-testet e brendshme, planifikimi i rimékémbjes, kuadri i rrezikut té
likuiditetit té zhvilluar pér géllime té mbikéqyrjes, etj.). Megjithaté, kéto metodologji duhet
té jené specifike pér ndérhyrjen e jashtézakonshme. Objektivat dhe karakteristikat kryesore
té kétyre metodologjive pérshkruhen né Aneksin 2, té Rregullores nr.31/2018. Né kété
drejtim, ky udhézues synon té ofrojé gartési té shtuar pér bankat lidhur me aspektet kryesore
gé adresojné kéto metodologji (Parimi C.1).

Né linjé me objektivat e kétij vlerésimi, banka evidenton aftésiné pér té zhvilluar kéto
analiza, duke prekur té gjitha dimensionet e réndésishme dhe duke identifikuar dinamikat
dhe faktorét gé kontribuojné mé shumé né vlerésimin e pozicionit té likuiditetit. Né kété
kontekst duhet t&¢ mbahet parasysh gé ky nuk éshté njé ushtrim i kalimit/ déshtimit té stress-
testit té likuiditetit dhe se evidentimi i njé pozicioni negativ té likuiditetit éshté rezultat i
pritshém.

Pér sa mé sipér, banka zhvillon njé kuadér metodologjik pér vlerésimin e pozicionit té
likuiditetit né ndérhyrje té jashtézakonshme, duke marré né konsideraté, sipas réndésise,
listén e méposhtme:

Banka kalibron metodologjité e saj, duke trajtuar faktoré té sjelljes gé ndikojné né zérat
jokontraktuale si:

a. zérat me maturim té hapur (térhegjet e depozitave, REPO-t);

b. rinovimin e financimeve ekzistuese dhe pérfitimin e atyre té reja;

c. térhegjen e angazhimeve pér linjat e kredisé.

Pér aspektet e mésipérme, banka argumenton lidhur me kalibrimin e parametrave pérkatés
(normén e flukseve dalése, supozimet e rinovimit té financimit, haircut-et e zbatuara, etj.).

. Banka shfrytézon punén e kryer gjaté hartimit té planeve té kontigjencés pér té parashikuar
nevojat e likuiditetit té lidhura me ITF né ndérhyrjen e jashtézakonshme. Ajo kryen njé
vlerésim té agreguar té nevojave pér likuiditet pér ITF dhe vleréson likuiditetin maksimal gé
mund té kérkohet pér té garantuar aksesin né ITF, ndérmjetésit pérkatés dhe ofruesit e tjeré
té shérbimeve.

. Gjaté hartimit té planeve té kontigjencés pér ITF, banka specifikon né ¢faré forme do té
materializohen nevojat e shtuara pér likuiditet (p.sh. kérkesé né rritje pér likuiditet, marzhe



21.

22.

23.

24,

25.

té rritura, kontribute shtesé né fond (pér géllime té mbulimit té rrezikut té paaftésisé
paguese), financim paraprak, kolateral me cilési mé té miré, etj.) si dhe argumenton
supozimet dhe modelet ku mbéshtetet llogaritja e nevojave pér likuiditet né kushte stresi.
Banka i shpérndan kéto kérkesa sipas njésive kryesore té likuiditetit.

Vlerésimi i bankés duhet té jeté konsistent me raportimin né formularin “Anétarésimi né
Infrastrukturén e Tregjeve Financiare”, ku pérfshihen zérat, si: linjat e kredisé, niveli
maksimal i likuiditetit ditor (intraday), kérkesat e kolateralit, nevoja shtesé pér likuiditet dhe
kérkesat pér kolateral né njé situaté stresi.

Metodologjia e bankés pérfshin njé vlerésim té nevojave ditore pér likuiditet gjaté fazave té
ndryshme té ndérhyrjes sé jashtézakonshme, né nivel té agreguar dhe né nivelin e
monedhave kryesore. Né linjé me standardet pérkatése, kéta matés té likuiditetit konsistojné
né treguesit e pérdorur nga banka gjaté ecurisé normale té biznesit si:

a. Pérdorimi maksimal ditor i likuiditetit;

b. Likuiditeti ditor né dispozicion né fillim té dités;

c. Vleratotale e pagesave té kryera dhe té marra gjaté dités.

Banka garanton gé vlerésimi i saj merr né konsideraté mjetet financiare t& nevojshme pér té
vijuar ofrimin e shérbimeve gé mbéshtesin funksionet kritike dhe veprimtarité kryesore.
Banka konsideron mes té tjerash, pagesat tek ofruesit kryesoré té shérbimeve, gendrat e
shérbimeve té pérbashkéta, pagesén e pagave dhe detyrimeve, licencat dhe shpenzimet e
tjera gé duhen pér té mbajtur sistemet e T1 né aktivitet té ploté.

Banka merr né konsideraté ndikimin e pérkegésimit té vlerésimit né pozicionin e likuiditetit
(p.sh. kérkesat shtesé nga kundérpalét, ITF, etj.) dhe aftésiné pér té pérfituar financime
népérmjet transaksioneve té zakonshme né treg. Né praktiké, agjencité e jashtme té
vlerésimit té kredisé (ECAI) mund té caktojné vlerésime té ndryshme té pérkeqgésuara,
megjithaté, supozimi bazé éshté gé né prag té zbatimit té ndérhyrjes sé jashtézakonshme,
vlerésimi do té jeté né nivelin e “non-investment grade”.

Metodologjia e bankés pérfshin vlerésimin e aktiveve qé mund té pérdoren pér té gjeneruar
likuiditet né ndérhyrje té jashtézakonshme. Banka vleréson likuiditetin g&¢ mund té

26.

217.

28.

29.

gjenerohet nga aktivet e tregtueshme e té patregtueshme népérmijet shitjes sé tyre,
marréveshjeve té riblerjes apo vendosjes sé tyre si kolateral pér té pérfituar financime nga
Banka Qendrore, si pjesé e operacioneve té rregullta monetare.

Banka zhvillon procese té automatizuara pér té llogaritur dhe vlerésuar nevojén pér likuiditet
pas aplikimit té niveleve té ndryshme té faktoréve zbrités (haircut-eve) pér klasa té ndryshme
aktivesh. Kuadri i pérdorur pér té llogaritur vlerén e likuiditetit duhet té jeté fleksibél gé té
lehtésojé ndryshimin e parametrave té faktoréve té ndryshém zbrités menjéheré, pas njé
njoftimi té shkurtér. Pér aktivet gé plotésojné kriteret e financimit nga Banka Qendrore,
banka mbéshtetet né faktorét e publikuar nga kjo e fundit. Pér té gjitha aktivet e tjera, banka
mbéshtetet né pérvojén e grumbulluar nga krizat e méparshme dhe stres-testet e likuiditetit,
duke pérdorur gjykimin e ekspertit pér té pércaktuar faktorét pérkatés té zbritjes. Kéta té
fundit duhet té jené konservative gé té marrin parasysh kushtet e vecanta té ndérhyrjes sé
jashtézakonshme dhe hezitimin e investitoréve pér t’u angazhuar me bankén né kéto
rrethana. Banka i kushton vémendje té vecanté aftésisé pér té vlerésuar likuiditetin gé¢ mund
té gjenerohet nga aktivet e patregtueshme, duke marré parasysh karakteristikat e kétyre té
fundit (p.sh. cilésia e kredis€, monedha, lloji i klientit, etj)

Gjaté zhvillimit té kuadrit té vlerésimit té pozicionit té likuiditetit né ndérhyrje té
jashtézakonshme, banka konsideron pengesat potenciale pér transferimin e likuiditetit
ndérmjet NjKL, né vecanti nése vendndodhja e tyre éshté né shtete té ndryshme, pér shkak
té kérkesave rregullative (p.sh. kérkesat prudenciale né nivel individual, ekspozimet e médha
brenda grupit), ligjore (ligji i shogérive tregtare, rezerva e detyrueshme, kufizimet pér
transferimin e likuiditetit lokal jashté vendit) ose pengesave operacionale (p.sh. aksesi né
ITF, nevojat lokale pér likuiditet pér té garantuar vazhdimésiné e funksioneve kritike).

Banka, gjaté hartimit t¢ metodologjive pérkatése, konsideron aspektet e mésipérme, duke
zbatuar njé qasje konservative, ku pasiguria (p.sh. duke marré parasysh veprimet e
ndérmarra nga autoritetet rregullatore lokale) pengon vlerésimin e sakté té cdo burimi pér
likuiditiet.

Gjaté zhvillimit t& kuadrit pér vlerésimin e pozicionit té likuiditetit né ndérhyrje té
jashtézakonshme, banka merr né konsideraté té gjitha pengesat ligjore dhe operacionale pér
bllokimin e kolateralit (p.sh. miratimi i huamarrésit, njohja kontraktuale). Banka merr né
konsideraté kohén e nevojshme pér mobilizimin e klasave té ndryshme té aktiveve dhe e
reflekton até né vlerésimin e pozicionit té likuiditetit. Banka zbaton njé gasje konservative,
né té gjitha rastet kur pasiguria pengon vlerésimin e sakté té disponueshmérisé sé kolateralit.

11



30.

31.

32.

33.

34.

Gjaté zhvillimit té kuadrit té vlerésimit té pozicionit té likuiditetit né ndérhyrjen e
jashtézakonshme, banka merr né konsideraté nevojat potenciale pér likuiditet gé rezultojné
nga pezullimi apo pérfundimi i kontratave gjaté ndérhyrjes sé jashtézakonshme (p.sh.
pérfundimi para afatit i aspekteve kontraktuale t& netimit gé lidhen me derivativét). Né
vecanti, banka vleréson rrezikun e nevojés shtesé pér likuiditet gé lind né ndérhyrje té
jashtézakonshme pas pérfundimit té kontratave gé lidhen me derivativét e llojit “mbi banak”
(OTCD) apo kontratat pér Transaksionet e Financimit té Letrave me Vleré (SFT), sipas
ligjeve té njé vendi té treté dhe né mungesé té njohjes kontraktuale té kompetencés sé
autoriteteve pér ndérhyrjen e jashtézakonshme, pér té pezulluar pérfundimin e kétyre
kontratave.

Gjateé vitit, banka duhet té zhvillojé njé metodologji pér té vlerésuar pozicionin e likuiditetit
né ndérhyrje té jashtézakonshme ku té zbatojé té paktén dy skenaré: njé skenar té ngadalté
dhe njé té shpejté, té nxitur nga njé ngjarje idiosinkratike gé pérfshin paaftési paguese dhe
mungesé likuiditeti njékohésisht.

Banka pérdor gjykimin e ekspertit, pérvojén nga kriza t8 méparshme dhe literaturén
pérkatése gé té kalibrojé supozimet specifike pér secilin skenar. Referencat pérkatése lidhur
me kufijté (benchmark-et), normat e térhegjeve apo faktorét zbrités (haricut-et) qé do té
zbatohen, mund té pérdoren nga stres-testet e likuiditetit t& zhvilluara pér géllime té
stabilitetit financiar. Megjithaté, banka duhet té kené parasysh gé kjo metodologji, ndonése
reflekton njé situaté stresi té pérkeqgésuar, nuk pasqyron situatén e ndérhyrjes sé
jashtézakonshme dhe pér rrjedhojé nevojitet té pérshtatet né kété kontekst.

Nga ana tjetér, ndonése analiza e skenaréve e zhvilluar pér géllime té planifikimit té
rimékémbjes mund té pérdoret si pikénisje, banka duhet té hartojé dhe zbatojé skenaré
specifiké té ndérhyrjes sé jashtézakonshme. Skenarét pérshtaten sipas modelit té biznesit té
secilés banké dhe respektojné parimet e pérshkruara né paragrafét e méposhtém:

Né njé skenar té ngadalté, banka supozon qé do t’i nénshtrohet ndérhyrjes sé
jashtézakonshme jo mé herét se 12 muaj pas fillimit té krizés. Né njé skenar té pérshpejtuar
té krizés, banka i nénshtrohet ndérhyrjes sé jashtézakonshme né njé periudhe jo mé shumé
se 3 muaj nga fillimi i krizés.

35.

36.

37.

38.

39.

Kohézgjatja e krizés ndikon né strukturén e grupit bankar para ndérhyrjes sé
jashtézakonshme, né pozicionin e likuiditetit dhe né bilancin e bankés né momentin e
zbatimit té ndérhyrjes sé jashtézakonshme dhe vecanérisht né ményrén sesi banka zbaton
masat e rimékémbjes:

a. njé skenar i pérshpejtuar nénkupton qé banka ka né dispozicion njé kohé té kufizuar pér
té zbatuar planin e saj té rimékémbjes, nése merret parasysh ruajtja e modelit té saj té
biznesit dhe struktura organizative. Gjaté késaj periudhe konsiderohen apo zbatohen
vetém masat e rimékémbjes gé kérkojné mé pak se tre muaj kohé pér t’u zbatuar;

b. né njé skenar té ngadalté, banka ka kohé mé té gjaté pér té implementuar ndryshime
strukturore, si iniciimi i masave té rimékémbjes, shitja e njé pjese té biznesit apo
riorganizimi i saj.

Analiza simulon pozicionin e likuiditetit né té gjitha monedhat kryesore pérgjaté fazave té
ndryshme té ndérhyrjes sé jashtézakonshme, para ndérhyrjes sé jashtézakonshme, né
momentin e paaftésisé paguese dhe pér njé periudhe jo mé té shkurtér se 6 muaj pas zbatimit
té ndérhyrjes sé jashtézakonshme, pér té gjitha monedhat e réndésishme.

Kohézgjatja e skenaréve ndikon né periudhén gé duhet té konsiderohet pér pérgatitjen e

ndérhyrjes sé jashtézakonshme:

a. né skenarin e pérshpejtuar, kjo periudhé konsiston né muajin e fundit para shpalljes sé
paaftésisé paguese;

b. né skenarin e ngadalté, kjo periudhé duhet té pérfshijé 3 muajt para shpalljes sé
paaftésisé paguese.

Faktorét gé konsiderohen si nxités té krizés lihen né vendimmarrjen e bankés. Banka
supozon qé faktorét e stresit té marré né konsideraté gjaté ushtrimeve té mbikéqyrjes (p.sh.
skenari idiosinkratik i krizés i trajtuar né planin e rimékémbjes) marrin vlera ekstreme, duke
béré qé masat e rimékémbjes té rezultojné té pasuksesshme dhe banka té hyjé né fazén prané
paaftésisé paguese.

Banka cakton njé skenar té besueshém stresi té shkaktuar kryesisht nga mungesa e
likuiditetit, i cili e con bankén prané paaftésisé paguese. Pér kété géllim, banka kryen veté
njé vlerésim gé mund té ¢ojé né paaftési paguese, bazuar tek gjykimi i ekspertit dhe kriteret
e pércaktuara né nenin 21, pika 2, té Ligjit 133/2016 “Pér rimékémbjen dhe ndérhyrjen e
jashtézakonshme né banka, n€ Republikén e Shqipérisé”.

40.

41.

42.

43.

44,

45.

Ndérsa banka ka pérgjegjésiné gé té modelojé trajektoren e sakté té deklarimit té paaftésisé
Sé saj paguese, pér té thjeshtuar procesin, ajo supozon gé né deklarimin e paaftésisé paguese,
ndikon njé pérkegésim i ndjeshém i treguesve kryesoré té likuiditetit.

Né momentin e paaftésisé paguese, banka duhet té keté ezauruar njé pjesé té réndésishme té
masave gé ndérmerren pér té gjeneruar likuiditet dhe kapacitetin kundérpeshues. Masat e
rimékémbjes té ndérmarra né nivelin e kapacitetit kundérpeshues né pikén e paaftésisé
paguese reflektojné karakteristikat e skenarit: né pérgjithési, njé skenar pérkegésimi i
ngadalté mund t’a lejojé bankén té marré disa masa mé shumé rimékémbjeje, sesa njé krizé
qé sjell pérkeqgésim té shpejté.

Banka, aty ku e gjykon té réndésishme pér modelin e biznesit apo té financimit té saj,

konsideron:

a. térhegjet e papritura té depozitave, vecanérisht gjaté fazés prané ndérhyrjes sé
jashtézakonshme dhe né ditét gé pasojné fundjavén e ndérhyrjes sé jashtézakonshme;

b. pamundésiné e financimit me shumicé dhe pamundésiné pér té gjeneruar borxh té ri né
periudhén para dhe pas ndérhyrjes sé jashtézakonshme;

c. shtimin e Kkérkesave pér likuiditet nga ITF né periudhén para ndérhyrjes sé
jastézakonshme;

d. reduktimin e ndjeshém té aktiveve likuide me cilési té larté.

Né pérgjithési, skenarét marrin parasysh ushtrimin e masave té rimékémbjes gé pérputhen
me skenarét e krizés dhe me njé situaté té theksuar stresi (p.sh. duke mos konsideruar
emetimin e instrumenteve financiarg).

Pérdorimi i masave té rimékémbjes duhet té jeté realist dhe té marré né konsideraté
horizontin kohor té secilés prej masave. Né parim, Plani i Rimékémbjes pérfshin
informacion pér kohézgjatjen dhe shtrirjen né kohé té secilés nga masat. Asnjé nga masat e
trajtuara né kété plan nuk do té pérdorej né ditén menjéheré para dhe pas ndérhyrjes sé
jashtézakonshme. Gjithashtu, banka duhet té konsiderojé masa té tjera shtesé, gé nuk jané
pérfshiré né planin e rimékémbijes, té cilat jané specifike pér ndérhyrjen e jashtézakonshme
(p.sh. ndérprerja e veprimtarive té caktuara).

Banka dhe Autoriteti i Ndérhyrjes sé Jashtézakonshme diskutojné rreth masave té
rimékémbjes gé supozohet se do té ushtrohen nga banka gjaté simulimit dhe né c¢faré shkalle,
duke marré né konsideraté jo vetém afatin kohor té zbatimit té tyre, por edhe probabilitetin
e pérmbushjes sé suksesshme té tyre né njé situaté té ndérhyrjes sé jashtézakonshme. Pér

46.

471.

48.

49,

50.

kété géllim, éshté e nevojshme té ndértohet njé plan kohor i pérafért zbatimi qé trajton
ndérvarésité e mundshme.

Banka vleréson nevojén pér likuiditet pér zbatimin e strategjisé sé ndérhyrjes sé
jashtézakonshme, duke trajtuar edhe ndikimin e késaj strategjie né pozicionin e likuiditetit
né nivel grupi dhe subjektesh kryesore.

Banka vleréson ndikimin e strategjisé sé preferuar dhe té instrumentit pérkatés té ndérhyrjes
sé jashtézakonshme né flukset e likuiditetit, aty ku éshté e pérshtatshme (p.sh. né rast té
ndalimit té pagesés sé kuponave té ardhshém/apo té pagesés sé interesit pér detyrimet e
rikapitalizuara), duke trajtuar secilin skenar dhe reagimin e kundérpaléve pérkatése (ITF,
ofruesit e financimit, depozituesit, etj.).

Né rastin e bankave, pér té cilat strategjia e preferuar éshté ajo e transferimit té aktiveve,
zbatimi i suksesshém nénkupton ndarjen e ploté ose té pjesshme té aktiveve dhe shitjen e
biznesit, duke zhvlerésuar pjesén e mbetur té tij. Né kété rast, fokusi kryesor éshté ngritja e
kapaciteteve pér té vlerésuar nevojén pér likuiditet dhe pér té garantuar transferimin e
suksesshém té aktiveve/ aksioneve té bankés tek blerési. Né periudhén pas ndérhyrjes sé
jashtézakonshme, pas ekzekutimit té suksesshém té shitjes sé biznesit, njésia mund té mos
ekzistojé mé, dhe/ose mund té béhet pjesé e njé grupi tjetér dhe pér rrjedhojé parashikimi i
flukseve hyrése do té varet nga blerési. Ky proces ndikon né analizén e faktoréve kryesoré
té rrezikut té likuiditetit dhe né parashikimet e kétij té fundit pas ndérhyrjes sé
jashtézakonshme.

Pér bankat, strategjia e preferuar e té cilave éshté ajo e rikapitalizimit nga brenda, banka
vleréson mé né detaje pozicionin e saj té likuiditetit né fazén pas ndérhyrjes sé
jashtézakonshme (sesa né rastin e strategjisé sé transferimit dhe shitjes sé aktiveve).
Gjithashtu, né kété rast, banka supozon se rreziku i likuiditetit mund té jeté mé i larté pas
zbatimit té rikapitalizimit nga brenda, krahasuar me strategjiné e shitjes sé biznesit, ku
blerési pritet t& ofrojé mbéshtetje likuiditeti pas ndérhyrjes sé jashtézakonshme

Metodologjité e bankés duhet té mundésojné parashikimin e pozicionit té likuiditetit pér 6
muajt pas fundjavés sé ndérhyrjes sé jashtézakonshme. Pér rrjedhojé, banka pérshkruan
sjelljet e pritshme té kundérpaléve pas ndérhyrjes sé jashtézakonshme, bazuar né gjykimin
e ekspertit dhe pérvojén e sektoréve bankaré pérgjaté krizave financiare té méparshme. Pér
kété géllim, banka analizon sjelljet e kundérpaléve né té shkuarén dhe i pérshtat ato me kété

51.

52.

53.

54,

skenar. Gjithashtu, banka argumenton sjelljet e kundérpaléve pas ndérhyrjes sé
jashtézakonshme (nivelin e flukseve dalése, faktorét pérkatés zbrités dhe kushtet gé lidhen
me financimin e garantuar, etj.).

Gjaté kétij procesi banka merr parasysh supozimet e méposhtme:

a. Pas zbatimit té strategjisé sé preferuar té ndérhyrjes sé jashtézakonshme (gjaté fazés sé
stabilizimit) banka ndérmerr disa iniciativa pér té garantuar vazhdimésiné afatgjaté té
saj, duke ruajtur funksionet kritike. Ky element duhet té jeté pjesé e Planit té
Riorganizimit té Biznesit té bankés.

b. Skenari merr né konsideraté veprimet gé¢ mund té zbatohen pér té pérmirésuar situatén
e pérgjithshme té likuiditetit (p.sh. masat e rimékémbjes qé do té mbeten té vlefshme).
Banka, gjithashtu merr né konsideraté masat gé nuk jané trajtuar si té réndésishme pér
rimékémbjen, por mund té jené té tilla pér ndérhyrjen e jashtézakonshme (p.sh.
ndérprerja e disa aktiviteteve ose mbyllja e njé njésie té caktuar).

c. Pavarésisht zbatimit té suksesshém té ndérhyrjes sé jasthézakonshme, nisur nga
asimetria e informacionit gé lidhet me géndrueshmériné e modelit té biznesit dhe/ose
cilésiné e portofolit té aktiveve, banka géndron né njé situaté stresi edhe pér disa kohé
pas zbatimit té ndérhyrjes sé jashtézakonshme (p.sh. aksesi né tregjet e instrumenteve
té borxhit té pasiguruar me kolateral pritet té vijojé té jeté i kufizuar).

d. Teé gjitha instrumentet mbi té cilat &shté zbatuar rikapitalizimi (i pjesshém) supozohet
qé pésojné njé pérkeqgésim né vlerésim né gradén “paaftési paguese” dhe vlerésimi i
emetuesit do té bjeré né gradén “nén-investim (subinvestment)” menjéheré pas
ndérhyrjes sé jashtézakonshme. Pérmirésimi i vlerésimit pérgjaté kohés rishikohet né
varési té pozicionit té likuiditetit, duke marré né konsideraté thyerjen e treguesve té
likuiditetit (LCR) pas ndérhyrjes sé jashtézakonshme.

Banka paraget njé shénim analitik pér té prezantuar rezultatet e simulimeve té zhvilluara pér
té dy skenarét. Né kété fazé, udhézuesi nuk mundéson ndonjé format té gatshém gé banka
mund té zgjedhé. Megjithaté, banka pérshtat njé prezantim té rezultateve té simulimit té
pozicionit té likuiditetit, i cili paraget elementét kryesoré sasioreé té tij.

Banka inkurajohet té pérdoré si pikénisje formularét e gatshém té likuiditetit té ndara sipas
maturimeve pérkatése, si bazé orientimi pér shkallén e detajimit té zérave dhe ndarjen né
afate maturimi (duke detajuar burimet e flukseve dalése, hyrése dhe kapacitetin
kundérpeshues).

Pér géllime té raportimit, shportat e ndryshme té maturimit duhet té jené né linjé me ato té

pérdorura pér vlerésimin e faktoréve kryesoré té likuiditetit. Pér secilén shporté maturimi
banka mundéson detaje lidhur me:

flukset dalése sipas llojit: detyrime gé lindin nga instrumentet e emetuara, nga huadhénia
me kolateral dhe veprimet e tregjeve té kapitalit, depozitat e mbuluara ose jo sipas llojit
té Klientit, angazhimet, derivativét né monedhé té huaj, mes té tjerash, duke pérfshiré
ato kontraktuale dhe me maturim té hapur;

flukset hyrése sipas llojit: flukse hyrése nga huadhénia me kolateral dhe veprimet e
tregjeve té kapitalit, huaté dhe paradhéniet sipas klientit, derivativet né monedhé té huaj,
mes té tjerash, duke pérfshiré ato kontraktuale dhe me maturim té hapur;

kapacitetin kundérpeshues sipas llojit - cash, rezervat né Bankén Qendrore, aktive té
nivelit 1, 2 etj.

55. Rezultati i simulimeve® pérfshin pér secilin skenar:

a.

ecuriné pérgjaté té gjitha fazave té ndérhyrjes sé jashtézakonshme pér pozicionin e
likuiditetit dhe pérbérésit e tij kryesoré (flukset hyrése, dalése dhe kapacitetin
kundérpeshues) sipas maturimeve pérkatése;

bilancin e pérshtatur, sipas secilit skenar pér té treja fazat e ndérhyrjes sé
jashtézakonshme;

ecuriné e treguesve kryesoré té likuiditetit (p.sh. LCR) dhe likuiditetin e nevojshém pér
té risjellé treguesit né norme;

njé analizé sesi NjKL kontribuojné né pozicionin neto té tij;

njé trajtim té ecurisé sé nevojave pér likuiditet né monedha té ndryshme.

3 Periudha e referencés éshté fundi i vitit paraardhés

